
Data: 09.02.2007
Komuna e Istogut

Istog Municipality


Për : Qendrën Kosovare të Arsimit KEC 

         Ardita Hima – Prishtinë

Nga: Drejtoria Komunale e Arsimit në Istog

Lënda: Njoftim lidhur aplikimin e kutive të ankesave në institucionet edukativo-arsimore të Komunës së Istogut.

         Duke u bazuar në ligjin e Arsimit dhe në Konventën Ndërkombëtare për Mbrojtjen e të drejtave dhe lirive të fëmijëve, Drejtorati Komunal i Arsimit i Komunës së Istogut, ka marrë vendim për trajnimin e mësimdhënësve për mbrojtjen e Lirive dhe të Drejtave të Njeriut e të fëmijëve (nxënësve) në veçanti.
Përveç trajnimeve të mësimdhënësve të cilat u organizuan në bashkëpunim me Programit “Të drejtat e fëmijës” nga Qendra për Arsim e Kosovës (KEC), DKA ka themeluar edhe Komitetet shkollore për të drejtat e njeriut – fëmijës. Formimi i këtyre Komiteteve kishte për qëllim mbledhjen informatave dhe evidentimin e shkeljeve të mundshme të Drejtave dhe Lirive të Fëmijëve. 
Formimi i këtyre Komiteteve rezultoi me përmirësim të dukshëm të respektimit të Drejtave dhe lirive të fëmijëve në shkolla. Meqenëse kjo nuk mjaftonte sepse një numër i konsideruar i fëmijëve nuk kishin guxim të mjaftueshëm të shprehin brengat e tyre publikisht brenda debateve të komiteteve, Drejtori Komunal i Arsimit vendosi që në të gjitha institucionet edukativo-arsimore të vendosen kutitë e ankesave ku nxënësve dhe personelit tjetër të shkollave u bëhet e mundshme shprehja me shkrim e të gjitha problemeve që i preokupojnë dhe pengojnë ata.
        Lidhur me këtë Drejtori i DKA-së, ka bërë projektin, e ka njoftuar Bordin Komunal të Drejtorëve dhe ka kërkuar mbështetje buxhetore për realizimin e këtij projekti. Fatmirësisht kërkesat e DKA-së kanë hasur në mirëkuptim, dhe projekti në fjalë është realizuar duke vendosur kutitë nëpër shkolla. Kutitë janë të mbyllura dhe të siguruara. Çelësat e tyre mbahen në kutinë e çelësave që është e vendosur në zyrën e DKA-së.
